
Abstrak: Solat berjemaah merupakan salah satu syiar utama Islam yang dituntut
pelaksanaannya dalam kehidupan masyarakat Muslim. Seiring dengan pertambahan penduduk
dan peningkatan keperluan ruang ibadah, pelaksanaan solat berjemaah dan Solat Jumaat di
tempat selain masjid seperti surau dan musolla semakin meluas, khususnya di kawasan bandar.
Walau bagaimanapun, pelaksanaan tersebut menimbulkan beberapa persoalan figh berkaitan
kesahan hubungan antara imam dan makmum, terutama apabila jemaah berada di luar dewan
solat utama, di bangunan yang berasingan atau pada aras yang berbeza. Kajian ini bertujuan
menjelaskan syarat-syarat sah solat berjemaah di tempat selain masjid menurut mazhab al-
Shafi T serta menganalisis aplikasinya dalam konteks semasa. Kajian ini menggunakan
pendekatan kualitatif berbentuk kajian kepustakaan dengan meneliti sumber-sumber primer
mazhab al-Shafi T seperti Fath al-Wahhab, Asnda al-Matalib, Nihdyat al-Muhtaj dan Sabil al-
Muhtadin. Data dianalisis menggunakan kaedah analisis kandungan bagi mengenal pasti
prinsip-prinsip figh yang berkaitan dengan hubungan imam dan makmum dalam solat
berjemaah. Dapatan kajian menunjukkan bahawa solat berjemaah di tempat selain masjid
adalah sah selagi memenuhi syarat-syarat yang ditetapkan oleh fugaha’ al-Shdfi ‘iyyah,
antaranya kewujudan keterikatan antara imam dan makmum, jarak yang tidak melebihi had
vang dibenarkan, ketiadaan penghalang yang menjejaskan hubungan jemaah serta pematuhan

terhadap syarat-syarat rabitah apabila diperlukan. Kajian ini menyumbang kepada
pemahaman yang lebih sistematik terhadap hukum-hakam solat berjemaah di surau dan
musolla serta dapat dijadikan rujukan dalam pengurusan ruang ibadah dan pelaksanaan Solat
Jumaat di luar masjid pada masa kini.

Kata Kunci: Solat berjemaah, mazhab al-Shdfi i, rabitah, surau, musolla, Solat Jumaat.

Abstract: Congregational prayer constitutes one of the most important symbols of Islam and
is strongly encouraged within the Muslim community. In line with population growth and the
increasing demand for prayer facilities, congregational prayers and Friday prayers are
increasingly being conducted in locations other than mosques, such as suraus and musollas,
particularly in urban areas. Nevertheless, such practices raise several juristic issues
concerning the validity of the connection between the imam and the congregants, especially
when worshippers are located outside the main prayer hall, in separate buildings, or on
different floors. This study aims to examine the conditions governing the validity of
congregational prayer outside the mosque according to the Shafi i school of law and to analyse
their application in contemporary contexts. Employing a qualitative library-based approach,
the study examines authoritative Shafi i legal sources, including Fath al-Wahhab, Asna al-
Matalib, Nihayat al-Muhtaj, and Sabil al-Muhtadin. The data were analysed using content
analysis to identify the juristic principles governing the relationship between the imam and the
congregants in congregational prayer. The findings reveal that congregational prayer
conducted outside the mosque remains valid provided that the conditions stipulated by Shafi T
jurists are fulfilled. These include the existence of a valid connection between the imam and the
congregants, a permissible distance between them, the absence of barriers that disrupt the
continuity of the congregation, and compliance with the requirements of rabitah where
applicable. This study contributes to a more systematic understanding of the legal rulings
governing congregational prayer in suraus and musollas and provides practical guidance for
the management of prayer spaces and the implementation of Friday prayers outside mosques
in contemporary settings.

Keywords: Congregational prayer, Shafi T school, rabitah, surau, musolla, Friday prayer.

Pendahuluan

Ibadah solat adalah ibadah yang paling afdhal setelah beriman dengan Allah dan Rasul-Nya,
fardhunya adalah kefardhuan yang paling afdhal dan sunnahnya adalah sunnah yang paling
afdhal (Al-Ansari, 2017). Menunaikan solat fardhu pada waktunya adalah fardhu atas setiap
muslim dan meninggalkannya adalah dosa yang besar (Al-Habashi, 2018). Adapun
mendirikannya secara berjemaah dalam kalangan orang-orang Islam lelaki dalam satu kawasan
adalah fardhu kifayah (Al-Nawawt, 2005). Ini berdasarkan kepada sabdaan baginda Nabi yang
diriwayatkan Abtu Dawid:

Tolaptl e Symerod V) aelodl g ol Y gy Yy 33 3 BW e Lo

! Abii Dawiid, Sulayman ibn al-Ash‘ath. Sunan Abi Dawiid, Kitab al-Salah, Bab al-Tashdid fi Tark al-Jama ah,
no. hadis 547.

Mathumnya: “Tidaklah tiga orang yang berada dalam satu kampung atau badwi
yvang tidak didirikan solat berjemaah dalam kalangan mereka melainkan mereka
dibelenggu oleh syaitan.”

Galakan mendirikan solat secara berjemaah dikhabarkan oleh Rasulullah dengan menyebut
kelebihan orang yang melakukannya bahawa digandakan pahala solatnya kepada dua puluh
tujuh kali ganda (Al-Haytami, 1998). Pelaksanaannya dalam memenuhi tuntutan fardhu kifayah
tidaklah terkhusus kepada tempat yang dinamakan sebagai masjid, malah boleh dilakukan di
mana-mana tempat yang boleh berkumpul di dalamnya sebilangan orang-orang Islam sekira-
kira terzahir syiar Islam. (Abi al-"Abbas, 2011). Maka jika di kampung, memadai didirikan
solat berjemaah di satu tempat, dan jika di negeri yang besar didirikan solat berjemaah di
pelbagai tempat sekira-kira terzahir syiar berjemaah. (Al-Ansari, 2001).

Namun pelaksanaannya di dalam selain masjid menuntut kepada syarat-syarat tambahan untuk
memastikan sah solat berjemaah yang dilakukan. Justeru, berdasarkan permasalahan yang
dibincangkan, kajian ini bertujuan untuk mengenal pasti syarat-syarat sah solat berjemaah di
tempat selain masjid menurut mazhab al-Shafi‘T dan menganalisis aplikasi syarat-syarat tersebut
dalam pelaksanaan solat berjemaah dan Solat Jumaat di surau serta musolla pada masa kini.

Sorotan Literatur

Kajian-kajian terdahulu menunjukkan bahawa perbahasan mengenai pelaksanaan solat
berjemaah di tempat selain masjid telah mendapat perhatian para sarjana, khususnya dalam
konteks keperluan semasa yang melibatkan kekangan ruang, pertambahan bilangan jemaah dan
situasi darurat. Beberapa kajian meneliti pelaksanaan solat berjemaah dan Solat Jumaat di lokasi
alternatif seperti tempat kerja, ruang awam, surau dan kawasan terbuka, dengan menekankan
bahawa kesahan ibadah tersebut bergantung kepada pematuhan syarat-syarat yang ditetapkan
oleh syarak serta pertimbangan maqasid al-shari'ah dalam menjaga kemaslahatan umat Islam
(Omar et al., 2022; Padang, 2022; Pujiani & Rochbani, 2025; Sodiqin, 2021). Dalam masa yang
sama, kajian berkaitan pelaksanaan solat berjemaah ketika wabak turut membincangkan isu
keterikatan saf, hubungan antara imam dan makmum serta keharusan penyesuaian tertentu
berdasarkan keperluan semasa tanpa menjejaskan prinsip asas ibadah (Hasibuan & Yusram,
2020; Lukman et al., 2023).

Selain itu, beberapa penyelidikan memberi tumpuan kepada aspek teknikal dan fighiyyah dalam
pelaksanaan solat berjemaah. Antaranya ialah kajian berkaitan jarak saf menurut mazhab al-
Shafi1 dan al-Maliki (Ikbal, 2021), analisis hukum hadis berhubung keutamaan mendirikan
solat di masjid (Pratiwi et al., 2025), serta kajian mengenai pelaksanaan i‘adah Zuhur selepas
Solat Jumaat menurut perspektif figh al-Shafi‘iyyah (Mukhtar, 2024; Muthalib et al., 2021).
Kajian-kajian tersebut menunjukkan bahawa para fuqaha memberikan perhatian yang
mendalam terhadap syarat-syarat yang menjamin kesahan jamaah, termasuk kedudukan
makmum, keterikatan dengan imam dan faktor-faktor yang boleh menjejaskan kesinambungan
jamaah.

Jika dinilai secara kritis, kajian-kajian tersebut boleh dibahagikan kepada dua kelompok utama.
Kelompok pertama (Hasibuan & Yusram, 2020; Lukman et al., 2023; Omar et al., 2022; Padang,
2022; Sodiqin, 2021) membincangkan pelaksanaan solat berjemaah dalam situasi pandemik
COVID-19 dan lebih banyak bersandarkan kepada pendekatan maqasid al-shari'ah, kaedah
darurat serta fatwa semasa. Kelompok kedua (Ikbal, 2021; Mukhtar, 2024; Muthalib et al., 2021;
Pratiwi et al., 2025) pula meneliti isu figh tertentu secara terpisah seperti jarak saf, i‘adah Zuhur

dan keutamaan solat di masjid. Dari sudut penggunaan sumber, hanya sebahagian kajian
merujuk secara langsung kepada karya mu‘tamad mazhab al-Shafi‘1 seperti Nihayat al-Muhtaj
dan Asna al-Matalib, manakala selebihnya lebih bergantung kepada sumber sekunder, fatwa
kontemporari atau perbandingan antara mazhab. Dari sudut dapatan pula, terdapat perbezaan
kecenderungan dalam literatur semasa; sebahagian kajian cenderung kepada keharusan
melonggarkan syarat kesinambungan saf atas dasar keperluan, manakala sebahagian yang lain
menegaskan bahawa syarat keterikatan antara imam dan makmum tidak boleh diabaikan kecuali
dalam keadaan darurat yang sebenar. Perbezaan ini menunjukkan keperluan untuk kembali
kepada teks primer mazhab bagi menentukan batas syarat-syarat tersebut dalam keadaan biasa.

Dalam konteks Malaysia, kedudukan fatwa dan garis panduan pihak berkuasa agama negeri
turut penting kerana pelaksanaan Solat Jumaat di surau tertakluk kepada kebenaran pihak
berkuasa agama negeri. Sebagai contoh, Jabatan Mufti Negeri Selangor (2013) telah
mengeluarkan Garis Panduan Solat Berjemaah di Masjid dan Bangunan Selain Masjid dan
Tanah Lapang yang memperincikan syarat jarak, penghalang dan rabitah, manakala Jabatan
Agama Islam Selangor menyelenggara senarai surau yang diberi kebenaran mendirikan Solat
Jumaat (Bahagian Pengurusan Masjid Jabatan Agama Islam Selangor, n.d.). Garis panduan
tersebut bersifat praktikal dan ringkas, namun ia tidak menghuraikan sandaran teks mazhab bagi
setiap syarat secara terperinci serta tidak memuatkan beberapa syarat yang dibincangkan oleh
fugaha’, seperti kedudukan rabitah yang tidak boleh didahului oleh makmum pada perbuatan
solat dan syarat rabitah mestilah boleh melihat. Oleh itu, kajian ini menilai garis panduan
tersebut bersama-sama sumber primer mazhab bagi memastikan aplikasinya kepada pengurusan
surau lebih tepat.

Walau bagaimanapun, pemetaan kajian terdahulu sebagaimana yang dirumuskan dalam Jadual
1 mendapati bahawa kebanyakan kajian lebih tertumpu kepada isu pelaksanaan solat berjemaah
dalam konteks darurat, pandemik atau perbahasan hukum tertentu yang bersifat terpisah. Kajian
yang secara khusus menghimpunkan dan mensistematikkan pandangan ulama mazhab al-Shafi't
mengenai syarat-syarat sah solat berjemaah di tempat selain masjid, khususnya yang melibatkan
isu jarak antara imam dan makmum, kewujudan penghalang, peranan rabitah serta aplikasi
hukum tersebut dalam konteks surau dan musolla masa kini, masih terhad. Berdasarkan
pemetaan tersebut, tiada kajian yang menghimpunkan keempat-empat aspek ini dalam satu
kerangka analisis yang bersandarkan sumber primer mazhab al-Shafi‘1. Oleh itu, kajian ini
dijalankan bagi mengisi kelompongan tersebut melalui analisis terhadap sumber-sumber figh
mu‘tabar mazhab al-Shafi't dan mengemukakan panduan yang lebih sistematik berkaitan
pelaksanaan solat berjemaah di tempat selain masjid.

Jadual 1: Pemetaan Kajian Terdahulu Berkaitan Solat Berjemaah di Tempat Selain

Masjid
Kajian Fokus Sumber Mazhab Isu yang Dikaji Kelompongan
Hasibuan & | Solat berjemaah di | Pandangan pelbagai | Keterikatan saf Konteks darurat; tidak
Yusram masjid dengan saf mazhab dan fatwa dalam keadaan membincangkan rabitah dan
(2020) terpisah ketika semasa wabak tempat selain masjid
wabak
Sodiqin Fatwa ibadah Fatwa kontemporari | Dialektik agama | Tidak memperincikan syarat
(2021) berjemaah ketika dan ijtihad dan sains dalam | jarak dan penghalang
pandemik COVID- | berasaskan sains fatwa menurut mazhab al-Shafi‘1
19
Ikbal (2021) | Jarak saf dalam Perbandingan Variasi jarak saf | Tertumpu kepada jarak saf;
solat mazhab al-Shafi‘1 tiada aplikasi kepada surau
dan al-Malik1 dan musolla

Kajian Fokus Sumber Mazhab Isu yang Dikaji Kelompongan
Muthalib et | Amalan i‘adah Figh al-ShafiTdan | Amalan i‘adah Isu berbeza; tidak
al. (2021) Zuhur selepas Solat | pendekatan hukum | Zuhur menyentuh hubungan imam
Jumaat di Aceh Islam dan makmum
Besar
Omar et al. Limitasi Analisis hukum dan | Had pelaksanaan | Konteks pandemik; tiada
(2022) pelaksanaan solat di | fatwa semasa solat di masjid perincian syarat solat di
masjid era COVID- tempat selain masjid
19
Padang Solat Jumaat di Perspektif hukum Kesahan Solat Konteks pandemik; kurang
(2022) tempat kerja atau Islam secara umum | Jumaat di luar merujuk teks primer mazhab
selain masjid ketika masjid al-Shafi‘t
COVID-19
Lukman et Ruang interpersonal | Pendekatan seni Jarak saf ketika Bukan analisis hukum; tidak
al. (2023) dalam saf di Masjid | bina, bukan sumber | pandemik membincangkan syarat sah
Salman, Bandung figh jemaah
Mukhtar [‘adah Solat Jumaat | Figh al-Shafi‘iyyah | Hukum i‘adah Tidak menyentuh syarat
(2024) dengan Zuhur Zuhur jarak, penghalang dan

rabitah

tempat selain
masjid

Nihayat al-Muhtaj,
Sabil al-Muhtadin

Pratiwi et al. | Hadis 1a salata li jar | Tafsir hadis hukum | Keutamaan solat | Tidak membincangkan
(2025) al-masjid illa f1 al- di masjid syarat sah jemaah di luar
masjid masjid
Pujiani & Pelaksanaan solat di | Figh ibadah secara | Penyesuaian Bersifat umum; tiada
Rochbani tempat awam umum pelaksanaan solat | perincian rabitah dan
(2025) dalam kehidupan | perbezaan aras
moden
Kajian ini Syarat sah solat Fath al-Wahhab, Jarak, Menghimpunkan keempat-
berjemaah di Asna al-Matalib, penghalang, empat aspek serta

rabitah dan
perbezaan aras

aplikasinya kepada surau
dan musolla

Sumber: Analisis penyelidik

Metodologi Kajian

Kajian in1i menggunakan pendekatan kualitatif berbentuk kajian kepustakaan. Data diperoleh
daripada sumber primer mazhab al-Shafi‘1 seperti Fath al-Wahhab, Asnda al-Matalib, Nihdyat
al-Muhtaj dan Sabil al-Muhtadin. Data dianalisis menggunakan kaedah analisis kandungan bagi
mengenal pasti syarat-syarat sah solat berjemaah di tempat selain masjid serta aplikasinya dalam
konteks semasa. Di samping itu, kajian ini turut meneliti pandangan dan perbahasan fugaha’ al-
Shafi‘iyyah berkaitan isu hubungan antara imam dan makmum, khususnya yang melibatkan
faktor jarak, penghalang dan kewujudan rabitah dalam pelaksanaan solat berjemaah. Hasil
analisis kemudiannya disusun secara tematik bagi menghasilkan rumusan hukum yang lebih
sistematik serta menjelaskan implikasi pelaksanaannya terhadap pengurusan surau dan musolla
pada masa kini. Pendekatan ini dipilih kerana ia sesuai untuk meneliti dan mensintesiskan
pandangan fugaha’ mazhab al-Shafi'T yang terdapat dalam karya-karya figh turath dan
kontemporari bagi menghasilkan kefahaman yang komprehensif terhadap isu yang dikaji.

Pemilihan empat karya tersebut dibuat secara bertujuan (purposive) berdasarkan tiga kriteria,
1aitu (1) karya tersebut diiktiraf sebagai rujukan mu‘tamad dalam mazhab al-Shafi‘1, (ii) karya
tersebut membincangkan secara terperinci syarat hubungan antara imam dan makmum,
termasuk isu jarak, penghalang dan rabitah, serta (ii1) karya tersebut mewakili rantaian autoriti
mazhab daripada peringkat syarah utama hingga ke karya rujukan tempatan di Alam Melayu.
Fath al-Wahhab dan Asna al-Matalib merupakan syarah oleh Shaykh al-Islam Zakariyya al-
Ansar1 yang menjadi rujukan utama generasi muta’akhkhirin; Nihayat al-Muhtaj oleh al-Ramli

merupakan syarah ke atas Minhaj al-Talibin karya al-Nawaw1 dan menjadi antara rujukan utama
dalam fatwa mazhab; manakala Sabil al-Muhtadin oleh al-Banjar1 dipilih kerana ia merupakan
karya figh al-Shafi‘1 berbahasa Melayu yang meluas penggunaannya di Malaysia dan Nusantara
serta mencerminkan penerimaan hukum tersebut dalam konteks tempatan.

Dari sudut kedudukan autoriti, kajian ini berpegang kepada kaedah yang masyhur dalam
kalangan muta’akhkhirin, iaitu pandangan mu‘tamad dalam mazhab ialah pandangan yang
disepakati oleh al-Nawawi dan al-Rafi'1, dan jika berlaku perbezaan antara keduanya,
pandangan al-Nawawi didahulukan. Bagi perincian pada peringkat seterusnya, rujukan utama
ialah Ibn Hajar al-Haytami dan al-Ramli. Sekiranya terdapat dua pandangan dalam mazhab,
kajian ini terlebih dahulu mengenal pasti pandangan yang dinyatakan sebagai al-asahh, al-azhar
atau al-mu‘tamad oleh pengarang. Sekiranya Ibn Hajar dan al-Ramli berbeza pandangan, kedua-
dua pandangan dikemukakan, dan pendirian garis panduan pihak berkuasa agama tempatan
dijadikan pertimbangan dalam aspek aplikasi.

Karya-karya figh digunakan secara berperingkat mengikut fungsinya. Teks ringkas (matan dan
mukhtasar) seperti Minhaj al-Talibin, ‘Umdat al-Salik dan Sullam al-Tawfig digunakan untuk
mengenal pasti rumusan asas hukum; karya syarah seperti Fath al-Wahhab, Asna al-Matalib
dan Nihayat al-Muhtaj digunakan untuk memahami huraian, dalil dan perincian syarat;
manakala karya hashiyah seperti Hashiyat al-Bujayrimi dan [ ‘anat al-Talibin digunakan untuk
menjelaskan istilah, masalah cabang dan pandangan yang berbeza. Karya kontemporari pula
dimasukkan berdasarkan dua kriteria, iaitu karya tersebut bersandarkan kepada sumber primer
mazhab al-ShafiT dan membincangkan aplikasi hukum dalam konteks semasa, termasuk garis
panduan rasmi pihak berkuasa agama dan kajian akademik yang diterbitkan dalam jurnal
berwasit.

Proses analisis kandungan dilaksanakan melalui tiga peringkat. Pertama, unit analisis ditetapkan
sebagai setiap petikan teks (‘ibarah fighiyyah) yang menyatakan hukum, syarat atau ‘illah
berkaitan hubungan antara imam dan makmum. Kedua, petikan-petikan tersebut dikodkan
secara deduktif berdasarkan tema awal yang dibina daripada perbahasan bab al-jama‘ah, iaitu
syarat imam dan makmum, jarak, penghalang, rabitah dan perbezaan aras. Ketiga, kod-kod
tersebut disemak semula dan digabungkan secara induktif sehingga menghasilkan tema akhir,
iaitu (i) syarat sah solat berjemaah secara umum, (ii) syarat solat berjemaah di tempat selain
masjid, (ii1) konsep dan syarat rabitah, dan (iv) aplikasi kepada surau dan musolla. Bagi
mengawal kesahan tafsiran, setiap rumusan hukum disemak silang dengan sekurang-kurangnya
dua karya mu‘tabar serta hashiyahnya, dibandingkan dengan garis panduan pihak berkuasa
agama, dan dibincangkan dalam kalangan penyelidik sehingga mencapai persetujuan.

Kerangka Konseptual

Takrif Solat Jemaah
Secara etimologi, jemaah diertikan sebagai perkumpulan daripada segala sesuatu sama ada
banyak mahupun sedikit (Al-Fayytimi, 2010). Menurut epistemologi syarak, sekurang-kurang
jamaah bagi solat adalah dua orang berdasarkan sabdaan Rasullullah yang diriwayatkan Ibn
Majah:

Zisla g Lad OLSY)

Mafthumnya: “Dua dan ke atas adalah jamaah”

Sekalipun dikatakan pada sudut bahasa sekurang-kurang angka jamak adalah tiga tetapi di sisi
Imam Syafi’i pada hukum syarak tempat ambilnya adalah apa yang terhenti dari sudut syarak
(Al-Ansari, 2001). Dalam kitab Risalah Pedoman Sembahyang Berjemaah karangan Tuan
Guru Haji Abdul Rahman Lubuk Tapah (1969) menerangkan bahawa solat berjemaah itu
berlaku dengan berhimpunnya imam dan makmum di satu tempat. Gambaran berhimpuan
keduanya dalam satu tempat boleh berlaku dalam empat keadaan: i. Imam dan makmum dalam
masjid; ii. Imam dalam masjid dan makmum di luar masjid; iii. Imam di luar masjid dan
makmum di dalam masjid; dan iv. Kedua-duanya di luar masjid. Justeru, difahami di sini
bahawa solat berjemaah boleh berlaku dengan berhimpun sekurang-kurangnya seorang imam
dan seorang makmum.

Dapatan Kajian

Syarat Sah Solat Berjemaah

Seseorang yang dijadikan sebagai imam mestilah memenuhi syarat sebagai imam solat agar
solat jemaah yang dilakukan sah di sisi syarak. Al-Nawaw1 (2013) dalam Minhaj al-talibin wa
‘umdat al-muftin menyatakan antara syarat imam adalah: i. Tidak diketahui terbatalnya solat
imam; ii. Imam itu bukanlah makmum bagi imam yang lain; iii. Mestilah yang elok bacaan al-
Fatihah, bukan yang menukar sebutan satu huruf dengan sebutan huruf yang lain; iv. Bagi
lelaki, imamnya adalah lelaki dan bagi perempuan imamnya adalah lelaki atau Perempuan; dan
v. Mestilah dipastikan imam beragama Islam dan sejahtera daripada perkara yang membatalkan
iman.

Selain itu, disyaratkan juga imam tersebut tidak diyakini kewajipan qadha’ solat tersebut
atasnya, seperti orang yang bertayammum kerana ketiadaan air di tempat yang kebiasaannya
terdapat air. (Al-Qadi, 2016) Maka jika terzahir setelah solat berjemaah, imamnya adalah
seorang kafir, maka tidak sah solat berjemaah dan wajib makmum mengulangi solatnya. (Al-
Ansari, 2017). Begitu juga tidak sah mengikut imam ahli bidaah dan yang bidaahnya sampai
kepada kekufuran seperti yang meyakini bahawa Allah tidak mengetahui sesuatu secara
terperinci, atau yang mengingkari kebangkitan dan perhimpunan di padang mahsyar, atau yang
meyakini Allah itu jisim atau yang meyakini Allah berarah (Al-Ranir1, 2018). Begitu juga jika
dia sangka imamnya lelaki kemudian dia mengetahui bahawa imamnya adalah perempuan
maka tidak sah solatnya dan wajib dia mengulanginya. Begitu juga jika dia mengetahui ketika
solat, bacaan al-Fatihah imam tidak betul, maka tidak sah solatnya dan wajib dia mengulangi
solatnya (Al-Banjari, 2019).

Adapun makmum, maka disyaratkan ke atasnya mestilah dia seorang muslim kerana tidak sah
solat orang yang kafir (Abu al-‘Abbas, 2011). Jika imam lelaki, maka disyaratkan makmum
berjantina lelaki atau perempuan, dan jika imamnya perempuan maka makmum hanyalah
perempuan (Al-Malibari, 2004). Makmum juga disyaratkan tidak mengetahui batalnya solat
imam seperti makmum bermazhab Syafi’e dan imam bermazhab Hanafi, tetapi imam
bermazhab Hanafi telah melakukan perkara yang membatalkan wuduk dalam mazhab Syafi’e

2 Ibn Majah, Abii ‘Abd Allah Muhammad ibn Yazid. Sunan Ibn Mdjah, Kitab Iqamat al-Salah wa al-Sunnah fiha,
Bab al-Ithnan Jama‘ah, no. hadis 972.

seperti menyentuh zakar (Al-AnsarT, 2017). Begitu juga makmum disyaratkan tidak meyakini
bahawa imam adalah orang yang wajib mengqgadhakan solatnya (Al-Qadi, 2016). Sepanjang
solat mestilah makmum mengetahui perpindahan imam dengan melihatnya atau mendengar
suaranya (Al-Hadrami, 2013).

Daripada syarat-syarat yang disebutkan di atas, terdapat syarat yang terkait dengan kawasan
dilaksanakan jemaah iaitu masjid dan selainnya. Al-Ghazalt (1997) dalam kitabnya A/-Wajiz fi
figh al-Imam al-Shafi T menyatakan jika berkumpul imam dan makmum dalam masjid maka
tidak memudaratkan jarak yang jauh dan berbeza bangunan. Iaitu berbeza bangunan daripada
masjid seperti perigi, atap dan menara yang mana bangunan-bangunan ini boleh dibuka
pintunya untuk menuju ke masjid sekalipun tertutup kerana semua ini adalah satu binaan yang
dibina untuk solat (al-Ansari, 2001). Dengan syarat makmum mengetahui perpindahan imam
antara rukun-rukun dengan melihat atau mendengar suara imam atau muballigh (Abdul
Rahman, 1969).

Syarat Solat Berjemaah Di Tempat Selain Masjid

Solat berjemaah yang dilakukan dalam masjid atau selainnya mestilah memenubhi syarat-syarat
ini: 1. Makmum mestilah tidak mendahului imam pada tempat berdiri dan takbiratul ihram
bahkan mesti menyebut takbiratul ihram sesudah imam selesai menyebutnya; ii. Makmum
tidak boleh mendahului imam sebanyak dua rukun perbuatan berturut-turut kerana ini akan
membatalkan solatnya; iii. Mestilah makmum bersepakat dengan imam pada sudut aturan solat
(Al-Hadrami, 2013); iv. Mesti bersepakat pada sunnah yang ketara perbezaannya jika berlaku
percanggahan antara imam dan makmum sama ada pada melakukannya atau meninggalkannya
(Al-Malibari, 2004). Jika imam tidak duduk untuk tasyahhud awwal, mestilah makmum
meninggalkan tasyahhud awal dan mengikuti imam, kerena jika makmum melakukannya
sedang imam meninggalkannya dan terus berdiri maka akan berlaku perbezaan yang ketara
antara imam dan makmum; dan v. Pada solat yang boleh dilakukan secara berjemaah dan
berseorangan, makmum mestilah berniat mengikut imam sebelum tunggu yang panjang dan
mengikuti imam (Al-Haytami, 2000). Adapun pada solat yang hanya dilakukan secara
berjemaah seperti Solat Jumaat, makmum mestilah berniat mengikut imam ketika takbiratul
ihram (Al-Qad, 2016).

Jika Imam dan makmum berjemaah di tempat yang selain masjid maka disyaratkan tidak
berlaku di antara imam dan makmum atau antara makmum dan saf sebelumnya jarak yang lebih
daripada 300 hasta (Al-Hadrami, 2020). Disyaratkan juga tiada penghadang di antara imam dan
makmum yang mana penghadang ini menghalang makmum daripada pergi kepada imam atau
melihat imam atau orang di belakang imam. Contoh penghadang adalah dinding atau pintu yang
terkunci atau tertutup yang boleh dibuka kerana ia menghalang makmum melihat imam. Contoh
lainnya adalah pagar besi kerana menghalang makmum daripada pergi kepada imam (Al-
Harari, 2022). Manakala pada masalah ada sesuatu yang menghalang makmum daripada pergi
kepada imam sedang makmum masih boleh melihat imam, maka sebahagian ulama mazhab
Syafie mengatakan sah dan sebahagiannya mengatakan tidak sah (Al-Nawawi, 2013).

Dalam kitab Sabil al-muhtadin li al-tafaqquh fi amr al-din (2019) karangan Muhammad Arshad
ibn ‘Abd Allah Al-Banjart menjelaskan bahawa jika imam dan makmum bukan dalam masjid,
maka selain disyaratkan dekat jarak antara imam dan makmum, turut disyaratkan juga tiada
penghalang di antara keduanya yang menghalang makmum untuk bergerak ke arah imam:;
seperti pagar, atau penghalang yang menghalang makmum daripada melihat imam; seperti
pintu yang tertutup. Ini kerana supaya makmum dapat melihat imam atau orang yang mengikut

imam dan supaya makmum boleh bergerak ke arah imam dengan berjalan secara biasa dengan
tiada membelakangi kiblat. Maka jika makmum menjadikan kiblat di sebelah kanannya atau di
sebelah kirinya ketika bergerak ke arah imam dengan cara biasa maka ia tidak menjejaskan
jemaah.

Konsep dan Peranan Rabitah

Jika imam berada di dalam masjid, sedangkan makmum pula berada di luar masjid, atau imam
solat dalam satu bangunan dan makmum solat di dalam bangunan yang lain, sedangkan ada
tempat laluan terbuka yang menghubungkan keduanya, maka perlu ada seorang makmum yang
bertindak sebagai rabitah yang berdiri di tempat yang berselari dengan laluan terbuka dan
makmum itu melihat imam atau melihat makmum yang berada di belakang imam. Makmum
yang menjadi rabitah ini pada hak makmum yang diluar masjid atau di bangunan lain adalah
seperti imam. Maka mereka tidak boleh melakukan takbiratul ihram sebelumnya dan jika
berdiri terkehadapan sedikit daripada penghubung (rabitah) tersebut nescaya batal solat mereka
(Al-Ansar1 2001).

Jadual 2: Syarat-Syarat Rabitah dalam Solat Berjemaah di Tempat Selain Masjid
Bil. Huraian

Individu yang menjadi rabitah mestilah terdiri daripada orang yang sah dan layak diikuti
1 sebagai imam. Oleh itu, tidak sah seorang perempuan dijadikan rabitah bagi makmum
lelaki.

Rabitah hendaklah dapat dilihat oleh makmum yang berada di belakang, di kanan atau di
kirinya serta boleh didatangi tanpa perlu membelakangi kiblat.

Jika rabitah hilang atau tidak lagi dapat dilihat ketika solat sedang berlangsung, keadaan
3 tersebut dimaafkan dan tidak membatalkan ikutan makmum selagi pergerakan imam
masih dapat diketahui.

Jika laluan atau pintu yang menghubungkan imam dan makmum tertutup secara tidak
sengaja ketika solat sedang berlangsung, keadaan tersebut dimaafkan berdasarkan kaedah
figh bahawa sesuatu yang dimaafkan ketika berterusan tidak semestinya dimaafkan pada
permulaan.

Sumber: Garis Panduan Solat Berjemaah di Masjid dan Bangunan Selain Masjid dan Tanah Lapang yang
dikeluarkan oleh Jabatan Mufti Negeri Selangor (2013)

Walaupun demikian, terdapat syarat lain yang penting namun ia tidak disebutkan dalam buku
panduan tersebut. Dalam Nihayat al-muhtdj ila sharh al-minhaj bagi Al-Ramlt (2003) beliau
menjelaskan peranan rabitah ini seperti imam di mana makmum yang setelahnya tidak
melakukan fakbiratul ihram sebelumnya, tidak rukuk sebelum rukuknya, tidak memberi salam
sebelum salamnya, tidak mendahuluinya pada perbuatan sekalipun dia lewat daripada imam.
Begitu juga seperti apa yang telah dinukilkan daripada al-Ansari (2001) bahawa tidak boleh
makmum yang setelah rabitah terkehadapan dari tempat berdirinya iaitu sama ada tumitnya
selari dengan rabitah atau terkebelakang daripadanya. Al- Banjari (2019) juga menyatakan
bahawa seorang makmum yang berdiri berbetulan dengan pintu bagi bangunan yang imam
berada di dalamnya, hukumnya seperti imam bagi mereka yang di belakangnya atau yang di
kanannya atau di kirinya; iaitu mereka tidak boleh mendahuluinya pada takbiratul ihram, pada
tempat berdiri, dan pada perbuatan solat sepertimana mereka tidak boleh mendahului imam pada
perkara-perkara tersebut. Disyaratkan juga bahawa rabitah tersebut mestilah boleh melihat.
Oleh yang demikian, jika dia berada dalam kegelapan sekira-kira dia terhalang daripada melihat

imam atau makmum yang di belakangnya nescaya tidak sah ikutan makmum terhadap rabitah
tersebut (Al-Bujayrimi, 2011).

Selain itu, turut disyaratkan agar jarak antara rabitah dan imam tidak melebihi 300 hasta dan
tidak mengapa jika jarak antara mereka melebihi tiga hasta. Ukuran jarak dikira daripada tepi
masjid yang mengiringi makmum sepertimana yang disebutkan oleh Abdul Rahman (1969)
dalam kitabnya Pedoman Sembahyang Berjemaah. Beliau juga berkata bahawa tiada mudarat
jika lebih daripada tiga hasta. Adapun jika imam di tingkat atas dan makmum di tingkat bawah
atau sebaliknya, maka disyaratkan seperti yang dinyatakan serta mestilah makmum boleh
berjalan ke arah imam secara biasa tanpa membelakangi kiblat. Adapun jika ia membawa
kepada membelakangi kiblat, maka tidak sah ikutannya (Jabatan Mufti Negeri Selangor, 2013).

Jadual 3: Perbandingan Solat Berjemaah Di Dalam Masjid Dan Di Tempat Selain
Masjid
Masjid Selain Masjid

Boleh mengikut imam yang berada di Mestilah tidak ada penghalang yang menghalang

sebalik pintu atau dinding atau makmum bergerak ke arah imam

penghalang

Dalam masjid yang besar, boleh Jarak antara imam dan makmum hendaklah tidak

mengikut imam walaupun jarak di melebihi 300 hasta

antara imam dan makmum melebihi

kadar 300 hasta

Jika saf makmum berada dalam Perlu kepada rabitah jika imam berada di

bahagian yang berbeza, tidak perlu bangunan yang lain atau berada pada satu ruang

kepada rabitah yang lain sedangkan makmum berada di bangunan
atau ruang yang lain

Sumber: Adaptasi oleh penyelidik

Aplikasi Pada Surau dan Musolla

Seiring dengan perkembangan zaman, bilangan penduduk Malaysia terutamanya di kawasan
bandar semakin meningkat. Pada tahun 1970, penduduk bandar di Malaysia sekitar 28 peratus
daripada bilangan keseluruhan penduduk, pada tahun 1991 jumlah tersebut meningkat kepada
50.7 peratus dan mencapai 75.1 peratus pada tahun 2020 (Jabatan Perangkaan Malaysia, 2023).
Penyumbang besar kepada pertambahan ini adalah masyarakat beragama Islam dan ini telah
menyebabkan berlaku peningkatan terhadap bilangan surau dan masjid untuk memenuhi
keperluan pertambahan penduduk (Faisal et. al., 2018). Peningkatan bilangan penduduk di
bandar terutamanya lelaki membawa kepada adanya keperluan untuk membina surau-surau dan
musolla bagi menampung dan menyokong fungsi masjid sebagai tempat untuk solat berjemaah
terutamanya Solat Jumaat (Shah Rizal & Syed Ahmad Iskandar, 2019). Berdasarkan kepada
statistik semasa dari Bahagian Pengurusan Masjid Jabatan Agama Islam Selangor, jumlah surau
yang mendapat kebenaran untuk dilaksanakan Solat Jumaat setakat Februari 2026 adalah
sebanyak 108 buah surau.

Pelaksanaan Solat Jumaat di tempat yang selain masjid berhajat kepada perhatian yang besar
berbanding dengan Solat Jumaat di Masjid. Syarat-syarat yang dinyatakan sebelum ini mestilah
dijadikan panduan agar solat berjemaah yang dilakukan adalah sah, lebih-lebih lagi bagi Solat
Jumaat yang hanya sah didirikan secara berjemaaah. Pada kebiasaannya surau dibina untuk
menampung jumlah jemaah yang berskala lebih kecil berbanding masjid dan pada dasarnya ia
tidak dibina untuk didirikan Solat Jumaat (Jabatan Perancangan Bandar dan Desa, 2011). Maka

pelaksanaan Solat Jumaat di dalam bangunan surau tidak dapat menampung bilangan ahli
jemaah yang ramai dan membawa kepada keperluan membuat saf di bahagian luar bangunan
surau.

Oleh itu, saf yang berada di bahagian luar dewan solat utama surau atau di sebalik pintu surau
mestilah dipastikan tidak dihalang oleh sebarang penghadang yang menghalang makmum bagi
saf tersebut untuk bergerak pergi ke arah Imam apabila berjalan secara biasa. Begitu juga
disyaratkan ada rabitah yang berdiri di tempat yang berselari dengan laluan terbuka dan segala
syarat rabitah yang disenaraikan sebelum mestilah dipenuhi. Maka hendaklah makmum yang
berada di saf di bahagian luar terkehadapan pada tempat berdiri daripada orang yang dijadikan
sebagai rabitah dan tidak juga mendahuluinya pada rukun perbuatan (fi /i), begitu juga pada
takbiratul ihram (Al-Banjari, 2019).

Terdapat sebahagian surau yang didirikan setinggi dua tingkat dan meletakkan sebahagian saf
jemaah di tingkat atas sedangkan imam berada di tingkat bawah. Maka untuk memastikan
syarat-syarat yang telah disebut dapat dipenuhi, tangga yang menghubungkan saf di atas dengan
yang dibawah mestilah berselari dengan makmum bagi saf di bahagian atas atau berada di
hadapannya. Makmum bahagian atas yang dijadikan sebagai rabitah mestilah kedudukannya
berselari dengan tangga atau sebelum tangga jika tangga berada di hadapannya. Begitu juga
imam hendaklah dapat melihat ke arah makmum di saf bahagian bawah. Maka tidak boleh
mana-mana makmum yang berada di bahagian atas berdiri terkehadapan daripada rabitah ini.
Selain itu, tangga yang menghubungkan saf bahagian atas dan bawah mestilah tangga yang
tidak menjadikan makmum mebelakangi kiblat ketika menggunakannya untuk turun menuju ke
arah imam.

Aras Bawah

[TTTTTTI
[TANGGA |
LT

Aras Atas
Rabithah

Rajah 1: Kedudukan rabitah di tingkat atas berada berhadapan dengan tangga dan dapat
melihat saf yang berada di aras bawah

Aras Bawah Aras Atas

Rabithah
_____________ [TTTTTTI

TaNGGa || (Or========.
LI

Rajah 2: Kedudukan rabitah di aras atas berada berselari dengan tangga yang menyampaikannya
kepada imam dan saf di aras atas berada berselari atau di belakang rabitah.

Perbincangan

Dapatan kajian menunjukkan bahawa mazhab al-Shafi‘T memberikan perhatian yang sangat
terperinci terhadap aspek hubungan antara imam dan makmum dalam solat berjemaah.
Perincian tersebut menggambarkan bahawa objektif utama syarat-syarat yang ditetapkan bukan
sekadar memastikan kehadiran fizikal dalam satu kawasan, tetapi bagi menjamin wujudnya
keterikatan jamaah yang membolehkan makmum mengikuti imam secara sempurna. Oleh sebab
itu, isu jarak, penghalang dan keterlihatan menjadi elemen yang sangat penting dalam
penentuan kesahan jamaah.

Dalam konteks semasa, perkembangan kawasan bandar dan peningkatan jumlah jemaah
menyebabkan kapasiti sesebuah masjid atau surau sering kali tidak mencukupi untuk
menampung kehadiran jemaah, khususnya ketika Solat Jumaat. Keadaan ini mewujudkan
keperluan untuk menggunakan ruang tambahan seperti kawasan luar bangunan, dewan
berhampiran atau aras bangunan yang berbeza. Berdasarkan dapatan kajian, penggunaan ruang-
ruang tersebut tidak bercanggah dengan hukum syarak selagi syarat-syarat yang ditetapkan oleh
fugaha’ al-Shafi‘iyyah dipenuhi.

Peranan rabitah yang dibincangkan oleh ulama mazhab al-Shafi'1 juga memperlihatkan
keunikan pendekatan figh dalam menangani isu ruang dan jarak. Konsep ini berfungsi sebagai
mekanisme yang memastikan kesinambungan hubungan antara imam dan makmum walaupun
berada pada lokasi yang berbeza. Dalam konteks pengurusan masjid dan surau masa kini,
pemahaman yang tepat terhadap konsep rabitah dapat membantu pihak pengurusan menyusun
kedudukan saf dan ruang solat dengan lebih sistematik serta mengelakkan keraguan terhadap
kesahan solat berjemaah.

Selain itu, dapatan kajian turut menunjukkan bahawa hukum-hakam yang dibincangkan oleh
ulama mazhab al-Shafi‘T masih mempunyai relevansi yang tinggi dalam konteks kontemporari.
Walaupun perbahasan tersebut dibangunkan dalam karya-karya figh klasik, prinsip-prinsip

yang diketengahkan masih mampu diaplikasikan bagi menyelesaikan pelbagai isu semasa
berkaitan pelaksanaan solat berjemaah di surau, musolla dan ruang ibadah alternatif. Hal ini
membuktikan keluasan serta keanjalan figh mazhab al-Shafi‘T dalam menangani perubahan
realiti masyarakat tanpa mengabaikan prinsip-prinsip asas ibadah.

Secara keseluruhannya, kajian ini memperlihatkan bahawa kesahan solat berjemaah di tempat
selain masjid bukan bergantung kepada nama atau status sesuatu bangunan semata-mata, tetapi
bergantung kepada pematuhan terhadap syarat-syarat figh yang menjamin keterikatan antara
imam dan makmum. Oleh itu, pemahaman yang tepat terhadap syarat-syarat tersebut amat
penting bagi memastikan pelaksanaan solat berjemaah dan Solat Jumaat di surau serta musolla
dapat dilaksanakan dengan sah dan menepati kehendak syarak.

Dapatan kajian ini selaras dengan pendekatan umum fuqaha’ al-Shafi‘iyyah yang menjadikan
keterikatan antara imam dan makmum sebagai asas kesahan jamaah. Penekanan terhadap unsur
keterlihatan, kemampuan mengikuti pergerakan imam serta ketiadaan penghalang
menunjukkan bahawa konsep jamaah dalam mazhab al-Shafi‘T bukan sekadar perhimpunan
fizikal, bahkan suatu hubungan hukum yang menjamin kesatuan perlaksanaan ibadah. Oleh
sebab itu, kewujudan rabitah berfungsi sebagai mekanisme figh yang mengekalkan
kesinambungan hubungan tersebut apabila berlaku pemisahan ruang antara imam dan
makmum.

Kesimpulan

Kajian ini telah meneliti hukum-hakam solat berjemaah di tempat selain masjid berdasarkan
perspektif mazhab al-Shafi‘T dengan memberi tumpuan kepada syarat-syarat yang menentukan
kesahan hubungan antara imam dan makmum. Berdasarkan analisis terhadap sumber-sumber
figh mu‘tabar mazhab al-Shafi‘1, didapati bahawa solat berjemaah di surau, musolla atau tempat
selain masjid adalah sah selagi memenuhi syarat-syarat yang telah ditetapkan oleh para fuqaha’,
antaranya keterikatan antara imam dan makmum, jarak yang dibenarkan, ketiadaan penghalang
yang menjejaskan hubungan jamaah serta pematuhan terhadap syarat-syarat rabitah apabila
diperlukan.

Di samping itu, kajian ini juga menunjukkan bahawa perbahasan figh mazhab al-Shafi‘l
berkaitan solat berjemaah di tempat selain masjid mempunyai nilai praktikal yang tinggi dalam
konteks semasa, khususnya dalam menghadapi pertambahan bilangan jemaah dan keperluan
penggunaan ruang ibadah alternatif seperti surau dan musolla. Prinsip-prinsip yang digariskan
oleh ulama mazhab al-Shafi'T mampu menjadi panduan dalam memastikan pelaksanaan solat
berjemaah dan Solat Jumaat di luar masjid dilaksanakan secara sah serta menepati kehendak
syarak.

Oleh itu, kajian ini diharapkan dapat menjadi rujukan kepada pihak berkuasa agama,
pengurusan masjid dan surau, serta masyarakat Islam dalam memahami dan mengaplikasikan
hukum-hakam berkaitan solat berjemaah di tempat selain masjid. Pada masa yang sama, kajian
lanjutan boleh dilakukan dengan meneliti perbandingan pandangan antara mazhab-mazhab figh
atau mengkaji aplikasi hukum-hakam tersebut dalam reka bentuk dan pengurusan ruang ibadah
moden bagi memenuhi keperluan masyarakat Islam kontemporari. Kajian ini membuktikan
bahawa figh mazhab al-Shafi'T mempunyai mekanisme yang sistematik dalam mengawal
pelaksanaan solat berjemaah di tempat selain masjid tanpa menjejaskan prinsip asas kesatuan
jamaah dan kesahan ibadah.

